
                                                                                                        P.nr.694/2015 

 

NË EMËR TË POPULLIT 

 

GJYKATA THEMELORE GJILAN-DEGA NЁ VITI, Departamenti 

përgjithshëm penal, duke vendosur sipas gjyqtarit Skender Shefkiu me asistenten 

Ajshe Bekteshi në çështjen penale të akuzuarit H.I. nga  fsh R., Komun e V. për 

shkak të veprës penale vjedhja e shërbimeve komunale nga neni 320 të KPRK-ës, sipas 

aktakuzës se PTHSH nga Gjilani, PP.II.nr.2141/2015, të datës 04.12.2015, të 

përfaqesuar nga K.F., pas mbajtjes së shqyrtimit gjyqësor, më 19.01.2017 shpalli këtë: 

 

A K T GJ Y K I M  

 

I akuzuari H.I. nga babai Sh.  dhe nenes A. e vajzerise, Z.  i lindur me “ data e 

lindjes…”.15.08.1946, ne fsh.R,  Komuna e V.  ku edhe jeton ,nr. personal të 

leternjoftimit “…” ka te kryer shkollen  fillore ,  pensioner, i martuar babë 4 fëmije, me 

gjendje te dobet  ekonomike,  shqiptar, Shtetas i Republikes Kosoves 

 

ËSHTË    FAJTORË         

SEPSE 

Me dt:../../2015, në kohë të pavërtetuar, në fsh.R, Komuna V., nga punëtorët e 

autorizuar të KEDS-it është konstatuar se i pandehuri në shtëpin e tij, në mënyrë të 

paautorizuar kishte shfrytëzuar energjinë elektrike, në atë mënyre që njëjti ka bërë dy 

furnizime para njehesorit elektrik, ku nga njëri furnizim furnizon ndërpresin 1-0-2, me 

ç’rast ka bërë furnizim me energji elektrike pa matje në njehsor dhe me këto veprime 

tani të dëmtuarës KEDS-it-Distrikti në Gjilan, i ka shkaktuar dëm në shumën prej 

1.662.38 Euro. 

 

Me çka ka kryer veprën penale, vjedhja e shërbimëve komunale nga neni 320 të 

KPRK-ës. 

 

-Andaj Gjykata në bazë të nenit   41, 45, 46, 51, 73, 74, e 75  të KPRK-së, dhe neni  

365 të KPPRK-së,  

 

E   GJ Y K O N  

Dënim me gjobë në shumën prej 200.00 (dyqindeuro) dhe dënim burgu në kohë 

zgjatje prej 90 ditësh. 

 

Dënimet e shqiptuara nuk do të ekzekutohet me KUSHT që brenda 1 viti mos te kryej 

veper tjeter penale (koha e verifkimit). 

 

Obligohet i akuzuari ti paguaj  Gjykatës shpenzimet e procedures penale në shumë 

prej 20 €, të gjitha këto në afat prej 15 ditësh pasi aktgjykimi të merr formën e prerë.    

 

E dëmtuara KEDS në Gjilan, për kerkesën pasurore - juridike udhëzohet në kontest 

civil. 

A r s y e t i m 

 

PTHSH nga Gjilani me aktakuzen PP.II.nr.2141/2015, të datës 04.12..2015, e ka 

akuzuar Hysni Ismajli nga  fsh R., Komuna V. për shkak të vepres penale vjedhja e 

shërbimeve komunale nga neni 320 të KPRK-ës. 

 

Prokurorja K.F. në fjalën perfundimtare deklaron: Edhe pas séances së sotme të 

shqyrtimit fillestar, duke u bazuar ne provat materjale te cilat gjenden ne shkresat e 

lendes dhe me pranimin e fajsis nga ana e te njejtit,  nuk eshte kontestuese fakti se eshte 

kryes i vepres penale te pershkruar si ne dispozitiv te kesaj aktakuze. 

Me rastin e caktimit te llojit dhe lartesise se denimit, i propozoj Gjykates qe te merr 

parasysh rrethanat lehtesuese dhe  renduese, me qellim qe denimi te jete proporcional 

me shkallen e pergjegjesise, shkallen e rrezikshmerise se vepres penale dhe demi i 

shkaktuar te demtuares KEDS-it. I propozoj Gjykates qe te pandehurin ta shpalle fajtor 

dhe ta denoj me nje denim meritor sipas Ligjit. 

 

Fjala përfundimtare të akuzuarit H.I.: ka kërkuar nga gjykata që të i shqiptoj një 

dënim sa më të butë, për veprën penale të cilen e ka kryer është penduar, nuk do të 

përserisë me këtë vepër e as vepra të tjera penal , është hera e parë që ka rënë ndesh me 

ligjin ka premtuar se më nuk do te përseris veper të njejtë e as tjeter penale. 

 

Gjykata pas vlersimit të provave që gjinden në shkresat e lendës e pasi që i akuzuari ka 

pranuar në tërsi veprën penale, pranimin e fajsisë  e cila është bërë në përputhje me 

dispozitat e nenit 246 te KPRK-ës, e që i vihet në barë Gjykata u përqendrua në 

vendosjen vetëm perkitazi mbi matjen dhe lartësin e denimit konform nenit 74 i KPRK-

es, dhe nenit 75 te KPK-es, kështu me rastin e caktimit të lartesisë së denimit Gjykata 

pati parasysh rrethanat lehtësuse dhe ato rënduse, të cilat ndikojnë në zbutjen apo 

ashpërsimin e denimit. 

 

Si rrethanë lehtësuese pranimin e fajsis, pendimin dhe premtimin  se në të ardhmen nuk 

do të kryej vepra të këtij lloji e as të tjera, është hera parë që përballet me Ligjin, dhe ka 

premtuar se tash e tutje nuk do te bie ndesh me ligjin. Si rrethanë rënduese shkalla e 

përgjegjsisë penale dhe dëmi i shkaktuar KEDS-it. 

 

Bindja e Gjykatës së denimi i shqiptuar është i ligjshëm, është në proporcion me veprën 

penale, përgjegjësin penale të të akuzuarit dhe se me denimin e tillë të shqiptuar do të 

arrihet qëllimi i këtij denimi. 

 

 Nga të cekurat më lart u vendos si në dispozitiv të këtij Aktgjykimi. 

 

             GJYKATA THEMELORE  GJILAN- DEGA NË VITI 

                                                        P.nr. 694/2015 

                                                     Me dt.19.01.2017 

Asistentja,                                                                                            Gj y q t a r i, 

Ajshe Bekteshi                                                                                   Skender Shefkiu 

 

 

KËSHILLA JURIDIKE: kundër  këtij  Aktgjykimi  mund  të  paraqitet ankes në afat 

prej 15 ditësh, pas pranimit të Aktgjykimit, Gjykatës së Apelit Prishtinë, nëpërmes të 

kësaj Gjykate.                                                                                                                                                                                                                                                                                                                                                                                                                                                                                                                                     


